
texnologiyalar asosida o‘qitish nafaqat ta’lim sifatini oshiradi, balki raqamli savodxonlik, ijodkorlik 

va texnologik tafakkurni shakllantirishga ham xizmat qiladi. 

 

Foydalanilgan adabiyotlar ro‘yxati 

1. Емец Н.П. Использование интерактивных компьютерных моделей в обучении 

астрономии студентов физических специальностей педагогических вузов. Автореферат 

дис…кан.пед.наук. – Санкт-Петербург, 2009. – 19 с. 

2. Sattorov I., Sattorova B.J., Tillaboyev А.M. Kompyuter texnologiyalari muhitida astronomiya 

o‘qitishning ayrim masalalari // Pedagogika.  – Toshkent, 2015. – № 3. –69-73 b. 

3. Slater T.F., Tatge C.B. Research on Teaching Astronomy to College Students. W.H. Freeman 

and Company. – 2017. – 230 p. 

4. Impey Ch., Buxner S. Astronomy Education. Institute of Physics Publishing. – 2019. 5-17 p. 

5. Lelliott A. Teaching Astronomy Through Virtual Simulations and Online Labs: A Systematic 

Review // International Journal of Science Education. – 2019. – Vol. 41(14). – pp. 1905-1923. 

6. Coble K., Connelly R., Bailey J.M. Online Astronomy Education: Engaging Students Through 

Digital Platforms // Journal of Astronomy & Earth Sciences Education. – 2020. – Vol. 7(1). – pp. 45-

62. 

7. Нарбаев А.Б. Астрономияни инновацион ёндашув асосида ўқитишда медиатаълим 

восита сифатида: Пед. фан. … фалс. д-ри (Phd) ... дис. – Термиз: ТерДУ, 2021. 

8. Тиллабоев А.М. Астрономия курсини ўқитишда виртуал лабораторияларнинг аҳамияти 

// “Tabiiy-ilmiy fanlarni o‘qitishda fundamental va amaliy yondashuvlar”. Respublika ilmiy anjuman 

materiallari to‘plami. –Chirchiq, 2022. –306-310 b. 

9. Stellarium Astronomy Software. – URL: https://stellarium.org (murojaat qilingan sana: 

15.04.2025). 

10. International Astronomical Union – Education Portal. – URL: 

https://iau.org/education/ (murojaat qilingan sana: 14.04.2025). 

 

 

AXBOROT TEXNOLOGIYALARI FANINI O'QITISHDA INNOVATSION 

YONDASHUVLAR  

 

Ismoilova Mahsuma Narziqulovna 

dotsent, Buxoro davlat universiteti Amaliy matematika va  

dasturlash texnologiyalari kafedrasi  

 

Annotatsiya: Ushbu maqolada axborot texnologiyalari fanlarini o‘qitishda yangi pedagogik 

texnologiyalardan samarali foydalanish masalalari yoritilgan. Zamonaviy ta’lim jarayonida 

innovatsion metodlar, masofaviy ta’lim, interaktiv dars uslublari va raqamli platformalarning 

ahamiyati keng tahlil qilinadi. Maqolada o‘qitish sifatini oshirish, talabalarning faolligini 

kuchaytirish va axborot savodxonligini rivojlantirishda yangi pedagogik yondashuvlarning o‘rni 

asoslab berilgan.  

Kalit so‘zlar: axborot texnologiyalari, pedagogik texnologiyalar, innovatsion ta’lim, masofaviy 

o‘qitish, interaktiv metodlar, raqamli platformalar, zamonaviy ta’lim, o‘quv jarayoni. 

Zamonaviy ta’lim tizimi globallashuv va raqamli transformatsiya sharoitida keskin 

o‘zgarishlarga duch kelmoqda. Xususan, axborot texnologiyalari fanlarini o‘qitishda an’anaviy 

yondashuvlar o‘z samarasini yo‘qotib, o‘rniga innovatsion va interaktiv pedagogik texnologiyalar 

kirib kelmoqda. UNESCO ma’lumotlariga ko‘ra, 2024-yil holatiga dunyo bo‘yicha 70 foizdan ortiq 

ta’lim muassasalari o‘quv jarayonida raqamli vositalardan faol foydalanmoqda, bu esa axborot 

texnologiyalarining o‘quvchilarga individual yondashuvni ta’minlashdagi samaradorligini ko‘rsatadi. 

O‘zbekiston Respublikasi Prezidentining 2022-yil 28-yanvardagi “2022–2026 yillarga 

mo‘ljallangan Yangi O‘zbekistonning taraqqiyot strategiyasi to‘g‘risida”gi farmonida ta’limda 

raqamlashtirish jarayonlarini jadallashtirish muhim ustuvor yo‘nalish sifatida belgilangan. Bu esa 

https://stellarium.org/

pedagog kadrlar oldiga zamonaviy texnologiyalarni o‘zlashtirish va ularni o‘quv jarayoniga joriy 

etish vazifasini qo‘yadi. 

Axborot-kommunikatsiya texnologiyalari (AKT)ning jadal rivojlanishi zamonaviy ta’lim 

jarayoniga chuqur ta’sir ko‘rsatmoqda. Ayniqsa, texnik va tabiiy fanlar qatorida axborot 

texnologiyalari fanlarini zamonaviy pedagogik yondashuvlar asosida o‘qitish, ta’lim sifatini 

oshirishning muhim omilidir [1]. 

Pedagogik texnologiyalarning rivojlanishi dars jarayonini interfaol, samarali va talaba shaxsiga 

yo‘naltirilgan tarzda tashkil etishga imkon beradi. Bunda o‘qituvchi faqat bilim beruvchi emas, balki 

yo‘naltiruvchi, motivator va fasilitator rolini bajaradi [2]. 

Kelajakda axborot texnologiyalarining o‘qitish metodikalariga integratsiyalashuvi yanada 

chuqurlashadi. Sun’iy intellekt, virtual reallik, masofaviy o‘quv tizimlari kabi zamonaviy vositalar 

o‘quvchilarning bilim olish motivatsiyasini oshirish bilan birga, o‘qitish jarayonining interaktiv va 

adaptiv xususiyatga ega bo‘lishiga zamin yaratadi. Tahlillarga ko‘ra, 2030-yilga kelib, dunyodagi 

ta’lim tizimlarining 80 foizdan ortig‘i to‘liq yoki qisman raqamlashtirilgan shaklga o‘tadi. Bu esa 

pedagogik texnologiyalarni yangilash va ularni axborot fanlari bilan uyg‘unlashtirishni dolzarb 

masalaga aylantiradi. 

So‘nggi yillarda axborot texnologiyalari fanlarini o‘qitishda qo‘llanilayotgan pedagogik 

yondashuvlar bo‘yicha ko‘plab ilmiy ishlar olib borilgan. Xususan, J. Jonbekov (2021) tomonidan 

olib borilgan tadqiqotda zamonaviy pedagogik texnologiyalar, jumladan, multimedia vositalari, 

virtual laboratoriyalar va raqamli simulyatsiyalarning o‘quv jarayoniga ta’siri tahlil qilingan. 

Tadqiqot natijalariga ko‘ra, bu vositalar talabalarning fanlarni o‘zlashtirish darajasini 30–35 foizga 

oshirishga xizmat qilgan. 

Xalqaro tadqiqotlar ham ushbu yo‘nalishda o‘z aksini topgan. Masalan, Iqtisodiy hamkorlik va 

taraqqiyot tashkiloti (2024) hisobotida raqamli texnologiyalar bilan qo‘llab-quvvatlangan ta’lim 

platformalarining o‘quvchilarning muammoli fikrlash va axborot tahlil qilish ko‘nikmalariga ijobiy 

ta’siri borligi e’tirof etilgan. Ayniqsa, gamifikatsiya, AR/VR texnologiyalari, sun’iy intellekt 

asosidagi tahliliy tizimlar pedagogik metodika tarkibiga kirib kelmoqda. 

2027-yilga borib ta’limda sun’iy intellekt va adaptiv o‘qitish tizimlaridan foydalanish global 

darajada 60 foizga yetadi (McKinsey Education Report, 2023). Ilmiy manbalar asosida shuni aytish 

mumkinki, axborot texnologiyalari fanlarini o‘qitishda yangi pedagogik texnologiyalarning joriy 

etilishi o‘quv jarayonining samaradorligini sezilarli darajada oshirmoqda. Xususan, interaktiv 

metodlar (gamifikatsiya, onlayn testlar, muammoli vaziyatlar asosida o‘qitish) va raqamli 

platformalardan foydalanish natijasida talabalar faolligining 40–50 foizga oshgani kuzatilgan (World 

Bank EdTech Report, 2024). O‘zbekistonda ham bu boradagi ijobiy siljishlar kuzatilmoqda. Statistika 

agentligining 2023-yilgi ma’lumotlariga ko‘ra, oliy ta’lim muassasalarining 70 foizidan ortig‘i o‘z 

o‘quv jarayonida raqamli ta’lim vositalaridan foydalanishni yo‘lga qo‘ygan. Shu bilan birga, 

o‘quvchilarning IT fanlari bo‘yicha o‘zlashtirish darajasi raqamli platformalardan foydalanilmagan 

guruhlarga nisbatan 1,3 baravarga yuqori bo‘lgan. Yangi pedagogik texnologiyalarni qo‘llash nafaqat 

ta’lim sifatini oshiradi, balki o‘quvchilarning analitik fikrlash, mustaqil qaror qabul qilish va axborot 

bilan ishlash kompetensiyalarini ham rivojlantiradi. Bu, o‘z navbatida, ta’limda sifatli kadrlar 

tayyorlashga xizmat qiladi. 

2025–2030-yillar oralig‘ida sun’iy intellekt va individual o‘qitish tizimlaridan foydalanishning 

jadal sur’atda rivojlanishi kutilmoqda. Bu esa o‘qituvchilar va ta’lim tashkilotlari uchun yangi 

metodik vositalarni joriy etish va yangicha yondashuvlarga tayyor bo‘lishni talab qiladi. Shu sababli, 

ilg‘or pedagogik texnologiyalarni IT fanlariga uyg‘unlashtirish ustuvor yo‘nalish bo‘lib qolmoqda. 

Axborot texnologiyalari fanlarini o‘qitishda yangi pedagogik texnologiyalarning qo‘llanilishi 

ta’lim jarayonini interaktiv, samarali va raqamlashtirilgan muhitda tashkil etish imkonini beradi. 

Innovatsion yondashuvlar, xususan, masofaviy ta’lim platformalari, sun’iy intellekt asosidagi o‘quv 

tizimlari, virtual laboratoriyalar va gamifikatsiya metodlari talabalarning o‘quv motivatsiyasini 

kuchaytirib, o‘zlashtirish darajasini sezilarli darajada oshiradi. Quyidagi texnologiyalar ayniqsa 

axborot texnologiyalari fanlari uchun mos keladi: 

Interaktiv ta’lim usullari – talabani o‘quv jarayonining faol ishtirokchisiga aylantiradi. 

Masalan, "klaster", "fishbone", "debat" kabi metodlar darsda muhokama va tahlilga asoslangan 

faoliyatni kuchaytiradi [3]. 

Masofaviy va aralash ta’lim – ayniqsa pandemiya davridan keyin keng ommalashgan Moodle, 

Google Classroom, Zoom kabi vositalar yordamida darslarni tashkil qilish imkoniyati yaratildi. 

Raqamli platformalar va resurslar – videodarslar, animatsiyalar, o‘quv dasturlari orqali fan 

mazmuni ancha oson va tushunarli yetkaziladi. Virtual laboratoriyalar, simulyatorlar yordamida 

amaliyotga yaqinlashtirilgan muhit yaratiladi [4]. 

Jahon banki va UNESCO tomonidan e’lon qilingan 2023-yilgi hisobotlarga ko‘ra, raqamli 

texnologiyalardan foydalangan ta’lim tizimlari an’anaviy usullarga nisbatan 35–50% ga yuqori 

natijalarni ko‘rsatgan. Bu esa, O‘zbekiston ta’lim tizimi uchun ham yangi imkoniyatlar eshigini 

ochadi. Shu munosabat bilan, axborot fanlarini o‘qitishda zamonaviy pedagogik yondashuvlarni 

bosqichma-bosqich joriy etish dolzarb va zarur masalalardan biri hisoblanadi. Shu asosda axborot 

texnologiyalari fanlarida innovatsion dars ishlanmalarini yaratish va ularni amaliyotga joriy 

etish; xalqaro tajribani o‘rganib, AR/VR, sun’iy intellekt, chatbotlar va raqamli 

laboratoriyalarni o‘quv dasturlariga tatbiq etish; o‘quvchilarning individual o‘qitish 

tizimlarini ishlab chiqish kabilar amalga oshirilishi bilan axborot texnologiyalari fanlarini 

zamonaviy texnologiyalar asosida o‘qitish nafaqat ta’lim sifatini oshiradi, balki raqobatbardosh, 

mustaqil fikrlovchi, ijodkor yoshlar yetishtirilishiga xizmat qiladi. 

SUN’IY INTELLEKT TEXNOLOGIYASI ORQALI XORIJIY TIL O‘RGANUVCHI 

TALABALARINING RAQAMLI KO‘NIKMALARINI RIVOJLANTIRISH 

 

To‘rayeva G.H.  

Axborot tizimlari va raqamli texnologiyalari  

kafedrasi katta o‘qituvhcisi 

Istamova Maftuna Ergash qizi  

Axborot tzimlari va texnologiyalari  

ta’lim yo‘nalishi 3-bosqich talabasi 

 

Annotatsiya. Mazkur maqolada sun’iy intellekt (SI) texnologiyalarining xorijiy til o‘rgatuvchi 

talabalarning raqamli kompetensiyalarini shakllantirish va rivojlantirishdagi o‘rni yoritiladi. SI 

asosida ishlab chiqilgan platformalar – tilni o‘rganish, muloqot qilish va baholash jarayonlarini 

interaktiv va shaxsga moslashtirilgan tarzda olib borish imkonini bermoqda. Shuningdek, maqolada 

raqamli savodxonlik, axborotni tanqidiy tahlil qilish va texnologik vositalardan samarali foydalanish 

ko‘nikmalarining xorijiy til o‘rgatishdagi ahamiyati ko‘rib chiqiladi. 

Kalit soʻzlar. Sun’iy intellekt, xorijiy til, raqamli kompetensiya, kompyuter savodxonligi, 

ta’limdagi muammo, individual yondashuv.  

Аннотация. В данной статье рассматривается роль технологий искусственного 

интеллекта (ИИ) в формировании и развитии цифровых компетенций студентов, изучающих 

иностранные языки. Платформы, основанные на ИИ, позволяют организовать процесс 

изучения языка, коммуникации и оценки в интерактивной и персонализированной форме. 

Кроме того, в статье анализируется значение цифровой грамотности, критического анализа 

